
كۆمەڵگـــە  رەوتـــی  »زانكـــۆ  دەگوتـــرێ  زۆر 
ــە  ــە لـ ــەیەك كـ ــە هاوكێشـ ــەوەش بووەتـ دەگۆڕێـــت«، ئـ
زۆربـــەی وڵاتانـــی پێشـــكەوتوودا ســـەلمێندراوە، لـــە 
بـــەر ئـــەوەی ئـــەو ناوەنـــدە زانســـتییانە توێژینـــەوەی ورد 
و بابەتییانـــە لـــە ســـەر گشـــت جومگەكانـــی كۆمەڵگـــە 
رێكارەكانـــی  ئـــەوەی  بـــۆ  دەكـــەن،  حوكمڕانـــی  و 
لـــە  بـــەڵام  بدۆزنـــەوە،  پێشـــكەوتن  و  ســـەركەوتن 
ــتوودا  ــازە پێگەیشـ ــەت تـ ــوو و تەنانـ ــی دواكەوتـ وڵاتانـ
)بـــە كوردستانیشـــەوە(، زانكـــۆ بۆتـــە دامەزراوەیـــەك بـــۆ 
بەخشـــینەوەی بـــە لێشـــاوی بڕوانامـــە و لـــە ئاكامـــدا 
ــە  ــە دامەزراندنـ ــان لـ ــا چاویـ دەرچووانـــی زانكـــۆ تەنیـ
و ئەگـــەر دامەزرانـــدن نەبـــوو، ئـــەوان بێـــكار و بـــێ 
بەهـــرە دەمێننـــەوە. لـــەم راپۆرتـــەی گۆڤـــاری گوڵانـــدا 
مامۆســـتایانی زانكۆكانـــی كوردســـتان لـــە دیـــدی 
ـــەر  ـــەزراوەی زانكـــۆ لەس ـــی دام ـــاوازەوە پرســـی رۆڵ جی

ــوێ دەكـــەن. كۆمەڵگـــە تاوتـ

گوڵان: كۆمەڵایەتی

چاوەڕوانی 
رۆڵی باشتر 

لە زانكۆكانی 
كوردستان دەكرێت

دكتـــۆر حوســـێن ئیســـماعیل خـــان دەلـــۆ، مامۆســـتای 
كـــە  پرســـیارەدا  ئـــەو  وەڵامـــی  لـــە  و  زانكۆیـــە 
ــی  ــە رەوتـ ــد توانیویانـ ــا چەنـ ــتان تـ ــی كوردسـ زانكۆكانـ
چ  و  بگـــۆڕن  باشـــتر  ژیانێكـــی  بـــەرەو  كۆمەڵگـــە 
كاریگەرییەكیـــان لـــەو بـــوارەدا هەبـــووە؟ دەڵێـــت: »بـــۆ 
وەڵامـــی پرســـیارەكەتان، خـــوا دەمانگـــرێ ئەگـــەر بڵێیـــن 
هیـــچ نەكـــراوە و زانكـــۆ هیـــچ كاریگەریـــی نییـــە، 
ـــە ئاســـتی خواســـتەكانی ئێمـــەدا  ـــن ل ـــەڵام دەكـــرێ بڵێی ب
ـــدێ  ـــە هەن ـــە كاریگەریـــی زانكـــۆ ل ـــوون. ســـەبارەت ب نەب
وڵاتـــی دونیـــادا لـــە كاتێكـــدا ئـــەوان زانكۆیـــان هەبـــووە 
لـــە وڵاتـــی ئێمـــەدا چەنـــد حوجرەیـــەك بـــۆ فەقـــێ و 
ئایینـــی  زانســـتی  فێربوونـــی  و  ئایینـــی  خوێندنـــی 
ـــم  ـــەم نازان ـــە ك ـــرە ب ـــی حوج ـــد مـــن رۆڵ ـــووە، هەرچەن هەب
لـــە بەرەوپێشـــبردنی پرۆســـەی خوێنـــدن و پـــەروەردە و 
ـــدا و گەشـــەكرنی ئاســـتی  ـــە ســـەردەمی خۆی فێركـــردن ل
زانســـتی و رۆشـــنبیریی كۆمەڵگـــەی كـــوردی، بـــەڵام 
ـــە  مەبەســـتم ئەوەیـــە كـــە مێـــژووی زانكۆكانـــی وڵاتـــان ب
ســـەدان ســـاڵ پێـــش زانكۆكانـــی كوردســـتانە، بـــۆ نموونـــە 
تاكـــو راپەڕینەكـــەی بەهـــاری ســـاڵی 1991یـــەك زانكـــۆ 
ـــە لایەكـــی دیكـــەوە وڵاتانـــی  ـــووە، ل ـــە كوردســـتاندا هەب ل
ناوچەكـــە هەرچەنـــد بـــەراورد بـــە كوردســـتان مێژوویەكـــی 
دوور و درێژتریـــان لـــە بنیادنانـــی دامەزراندنـــی زانكـــۆدا 
ـــی ئەوانیـــش  ـــەڵام لەگـــەڵ ئەوەشـــدا زانكۆكان ـــووە، ب هەب
نەیانتوانیـــوە داهێنانـــی گـــەورە بكـــەن و تـــا راددەیـــەك لـــە 
گۆڕانكارییەكانـــی كۆمەڵگەكانیانـــدا سســـت بـــوون. لـــە 
ـــە  ـــەوە ژمارەیەكـــی زۆر ب ـــاش راپەڕین ـــە پ كوردســـتاندا ل
ناسرووشـــتی زانكـــۆ و پەیمانـــگای ئەهلـــی و حكوومـــی 
پرۆســـەی  دوای  لـــە  چـــۆن  وەك  هـــەر  كراونەتـــەوە، 
دانیشـــتووانی  زۆری  ژمارەیەكـــی  عێـــراق  ئازادیـــی 
كوردســـتان لـــە فەرمانگـــە و دامەزراوەكانـــی حكومەتـــی 
ـــی  ـــار گران ـــە ب ـــتا بوونەت ـــە ئێس ـــەزران و ك ـــدا دام هەرێم
بەســـەر بودجـــەی حكومەتـــەوە، ئـــاواش بـــە شـــێوەیەكی 
ناسرووشـــتی خەڵـــك رووی لـــە خوێنـــدن كـــردووە، بـــە 
مەرامـــی ئـــەوەی ببێتـــە خـــاوەن بڕوانامـــە بـــە مەبەســـتی 
ــە  ــدا، كەواتـ ــی حكومەتـ ــە دامەزراوەیەكـ ــدن لـ دامەزرانـ
ئامانجـــی تاكەكانـــی كۆمەڵگـــە كـــە دەچنـــە زانكـــۆ بـــۆ 
ئەوەیـــە بڕوانامـــە بـــە دەســـت بێنـــن، نـــەك زانســـت و 
زانیـــاری فێـــر بـــن، هـــاوكات زانكـــۆش بـــە هـــۆی زۆری 
و چەندایەتییـــەوە بووەتـــە دەزگایـــەك بـــۆ بەدیهێنانـــی 
خواســـتی ئەوانـــەی كـــە تیایـــدا دەخوێنـــن بـــۆ وەرگرتنـــی 
زانكـــۆكان  دیكـــەوە  لایەكـــی  لـــە  بڕوانامەكانیـــان، 
ســـەربەخۆیی خۆیـــان لـــە دەســـت داوە و كەوتوونەتـــە ژێـــر 
ــن زانكۆكانـــی  ــە دەبینیـ ــەوە، بۆیـ هەژموونـــی كۆمەڵگـ
ــەوەی ئاســـتی  ــە بەرزكردنـ ــەخ بـ ــر بایـ ــتان كەمتـ كوردسـ

هەرچەندە رۆڵی حوجرە بە 
كەم نازانم لە بەرەوپێشبردن 
و گەشەكرنی ئاستی پەروەردە 

و زانست، بەڵام لە هەندێ 
وڵاتی دونیادا لە كاتێكدا ئەوان 

زانكۆیان هەبووە، لە وڵاتی ئێمەدا 
تەنیا چەند حوجرەیەك بۆ فەقێ 

و خوێندنی ئایینی هەبووە 

وڵاتانی ناوچەكە هەرچەند 
بەراورد بە كوردستان مێژوویەكی 
دوور و درێژتریان لە بنیادنانی 

دامەزراندنی زانكۆدا هەبووە، 
بەڵام لەگەڵ ئەوەشدا زانكۆكانی 
ئەوانیش نەیانتوانیوە داهێنانی 
گەورە بكەن و تا راددەیەك لە 

گۆڕانكارییەكانی كۆمەڵگەكانیاندا 
سست بوون

ئامانجی تاكەكانی كۆمەڵگە 
كە دەچنە زانكۆ بۆ ئەوەیە 

بڕوانامە بە دەست بێنن، نەك 
زانست و زانیاری فێر بن، 

هاوكات زانكۆش بە هۆی زۆری و 
چەندایەتییەوە بووەتە دەزگایەك 
بۆ بەدیهێنانی خواستی ئەوانەی 
كە تیایدا دەخوێنن بۆ وەرگرتنی 

بڕوانامەكانیان

ــەش  ــەو گرفتـ ــەركردنی ئـ ــۆ چارەسـ ــتی دەدەن. بـ زانسـ
ـــان  ـــدەن ســـەروەرییەكانی خۆی دەبێـــت زانكـــۆكان هـــەوڵ ب
و ســـەروەریی مامۆســـتایانی زانكـــۆ بپارێـــزن و لـــە 
رووی پرۆگـــرام و توێژینـــەوەوە كار بـــۆ پێشخســـتنی 
كۆمەڵگـــە بكـــەن و میتـــۆدی كارنامەیـــان لەگـــەڵ 

ــن.«   ــەردەمدا بگونجێنـ سـ
مامۆســـتایەكی  وەك  فـــەرەج،  نامیـــق  دڵشـــاد 
ــت  ــۆ دەبێـ ــە »زانكـ ــەوە كـ ــەوە دەكاتـ ــت لـ ــۆ جەخـ زانكـ
ناوەندێكـــی مەعریفیـــی وەهـــا بێـــت، كـــە كاریگەریـــی 
هـــاوكار  و  هەبێـــت  دەرەوەی خۆیشـــی  بـــۆ  ئەرێنـــی 
ـــكاری و بەرەوپێشـــچوونی كۆمەڵگـــە،  ـــۆ گۆڕان ـــت ب بێ
بـــەڵام ئـــەوەی لـــە كوردســـتان هەســـتی پـــێ دەكرێـــت، 
زۆربوونـــی ژمـــارەی زانكۆكانـــی كوردســـتان نەبووەتـــە 
زیاتـــری  بەرەوپێشـــچوونی  و  گۆڕانـــكاری  هـــۆی 
بـــە  بووەتـــەوە،  پێچەوانـــەش  تەنانـــەت  و  كۆمەڵگـــە 
جۆرێـــك كـــە زۆر پێـــش زۆربوونـــی ژمـــارەی زانكـــۆكان، 
كاریگەرییەكـــەی بەپێـــی خـــۆی زیاتـــر بـــوو، تەنانـــەت 
رێـــز و قـــەدری زانكـــۆ و مەعریفـــەش زۆرتـــر بـــوو.« 
ســـەبارەت بـــە هـــۆكاری ئـــەوەش دەڵێـــت: »یەكێـــك لـــە 
هـــۆكارەكان ئەوەیـــە كـــە بڕوانامـــە و خوێنـــدن بـــووە 
بـــە تیجـــارەت و وەك زۆربـــەی شـــتە تیجارییەكانـــی 
دی، ئەمیـــش گـــوێ بـــە كوالێتییەكـــەی نادرێـــت و 
زۆر و بۆرییەكـــی بـــێ شـــوماری لـــێ كەوتووەتـــەوە. 
نەبوونـــی  بـــۆ  دەگەڕێتـــەوە  دیكـــەی  هۆكارێكـــی 
بـــۆ  تۆكمـــە  و  ســـتاندارد  زانســـتیی  پێوەرێكـــی 
لـــە وەرگرتنـــی خوێنـــدكار و  زانكـــۆكان  كاركردنـــی 
ـــە وایكـــردووە زۆر  ـــش، ك ـــەت مامۆســـتا و وانەبێژی تەنان
ـــەوە نیـــن بچنـــە زانكـــۆ،  ـــە ئاســـتی ئ كـــەس كـــە هیـــچ ل
بـــەڵام لەبـــەر ئیعتیباراتـــی دی چوونەتـــە زانكـــۆ و 
بوونەتـــە هەڵگـــری بڕوانامـــەی گـــەورە گـــەورە، بـــە 
ــەدا  ــە و بڕوانامەیـ ــەو پێگـ ــتی ئـ ــە ئاسـ ــەوەی لـ بـــێ ئـ
بـــن و بتوانـــن لـــە رێگەیـــەوە ســـوود بـــە كۆمەڵگـــە 
ـــان  ـــە زانكـــۆكان، ی ـــن.« گوتیشـــی: »بەشـــێك ل بگەیەن
كۆلێـــژەكان تەنیـــا وەزیفەیـــان بـــووە بـــە پێدانـــی بڕوانامـــە 
و شـــەرعییەتدان بـــەو كەســـانەی پۆســـتیان هەیـــە و 
بڕوانامەیـــان نییـــە. لـــە راســـتیدا مـــن پێموایـــە هەرێمـــی 
كوردســـتان ئـــەو هەمـــووە زانكۆیـــەی ناوێـــت و یەكێـــك 
لـــە بوارەكانـــی گەندەڵـــی بـــواری زانســـتی و مەعریفـــی 
بوونـــی ئـــەو هەمـــوو زانكۆیەیـــە لـــە هەرێمێكـــی ســـێ و 
ـــە  ـــەوە ناگەن ـــە هەموویان ـــە ب ـــیدا، ك ـــۆن كەس چـــوار ملی
ئاســـتی زانكۆیەكـــی خـــاوەن رانكـــی باشـــی باوەڕپێكـــراو 

و نێودەوڵەتـــی.« 
ـــەو ســـەدان  د. محەمـــەد مســـتەفا زراری، یەكێكـــە ل
»بـــێ  وایـــە:  رایـــان  كـــە  زانكـــۆ  مامۆســـتایانەی 

پلانیـــی زانكـــۆكان بارگرانییەكـــی زۆر بـــۆ دەســـەڵات و 
حوكمڕانـــی دروســـت دەكات.« ســـەبارەت بـــە تـــەوەری 
ئـــەم راپۆرتـــەش، بەمجـــۆرە رای خـــۆی دەردەبڕێـــت: »لە 
وڵاتانـــی پێشـــكەوتوو دەرچووانـــی زانكـــۆ گرنگیـــی 
زۆریـــان پـــێ دەدرێـــت و بڕوانامەكەیـــان بـــە شـــێوەیەك 
بـــە  و  بەرهەمـــی ماندووبـــوون  كـــە  دێنـــن  بەدەســـت 
ـــان و هەندێـــك توێژینـــەوەی  ـــۆ بوارەكەی ـــە ب دواداچوونیان
زانســـتیی گرنـــگ و پێویســـت و ســـەردەمی ئەنجـــام 
ــەر دوو  ــەن هـ ــەوەی لەلایـ ــۆی ئـ ــە هـ ــە دەبیتـ دەدەن، كـ
ــان پـــێ بدرێـــت.  كەرتـــی گشـــتی و تایبـــەت گرنگییـ
ئەمـــە دەبێتـــە هـــۆكاری ســـەرەكی بـــۆ ئاســـتبەرزیی 
ـــۆ ئـــەوەی رەوتـــی بەرەوپێشـــچوون  ئـــەو كۆمەڵگەیـــە و ب
لـــە وڵات بگۆڕێـــت.« هـــاوكات دەڵێت:«كەلتـــووری 
بەدەســـتهێنانی بڕوانامـــە بـــۆ ئـــەوەی لەو رێگـــەوە بتوانی 
ـــت، خـــۆی  ـــە كەرتـــی گشـــتی دەســـت بكەوێ كارێكـــت ل
لـــە خۆیـــدا هـــۆكارە بـــۆ دابەزینـــی ئاســـتی زانســـتی لـــە 
ـــدەی  ـــتانیش ئەوەن ـــە هەرێمـــی كوردس ـــەر وڵاتێكـــدا، ل ه
كەمتـــر  زۆر  دراوە،  كەرتـــی گشـــتی  بـــە  گرنگـــی 
گرنگـــی بـــە كەرتـــی تایبـــەت دراوە. بـــە رای مـــن 
ئـــەوە هـــۆكاری ســـەرەكیی دابەزینـــی ئاســـتی زانســـتییە 
لەلایـــەن دەرچووانـــی زانكـــۆ، چونكـــە كەســـی خـــاوەن 
بڕوانامـــەی زانكۆیـــی لـــە كاتـــی دامەزرانـــدن لـــە كەرتـــی 
گشـــتی بەبـــێ هیـــچ هەڵســـەنگاندن و تاقیكردنەوەیـــەك 
ــدەی  ــەت ئەوەنـ ــی تایبـ ــە كەرتـ ــەڵام لـ ــت، بـ دادەمەزرێـ
زیرەكـــی و كارامەیـــی و ئاســـت بـــەرزی كەســـەكە رۆل 
دەبینێـــت لـــە دامەزراندنـــی، زۆر كەمتـــر لـــەوە گرنگـــی 
بـــە بڕوانامەكـــەی دەدرێـــت. واتـــە رەنگـــە كەســـێك 
دەســـت  كاری  باشـــتر  بـــەڵام  نەبێـــت،  بڕوانامەشـــی 
ــە زۆر  ــە، بۆیـ ــاوەن بڕوانامـ ــێكی خـ ــە كەسـ ــت لـ بكەوێـ
گرنگـــە كار لەســـەر بەرزكردنـــەوەی ئاســـتی قوتابیـــی 
ـــی  ـــی دەرچووان ـــت، چونكـــە زۆری و بۆری زانكـــۆ بكری
ســـەر حكومەتـــەوە،  بـــە  بارقورســـی  دەبێتـــە  زانكـــۆ 
بەتایبەتـــی كـــە ئەگـــەر خاوەنـــی بڕوانامـــەكان كەســـانی 
ــە و  ــان كارامـ ــواری خۆیـ ــە بـ ــان لـ ــوون، یـ ــوو نەبـ لێهاتـ
پڕۆفیشـــناڵ نەبـــوون.« وەك رێـــكاری چارەســـەریش 
ـــتەمی  ـــە سیس ـــەوە ب ـــت »پێداچوون ـــە پێویســـتی دەزانێ ب
ـــەر  ـــە ب ـــت، ل ـــی كوردســـتاندا بكرێ ـــە زانكۆكان خوێنـــدن ل
ئـــەوەی زۆر بابـــەت هـــەن كـــە پڕۆگرامـــی خوێندنـــن لـــە 
ـــە  زانكـــۆكان و كاتێكـــی زۆری بـــۆ تەرخـــان دەكرێـــت، ب
بـــێ ئـــەوەی هیـــچ ســـوودیكی زانســـتی بـــە قوتابیـــی 
بـــە  زۆر  »مـــن  گوتیشـــی:  بگەیەنێـــت.«  زانكـــۆ 
پێویســـتی دەزانـــم، كار لەســـەر ئـــەو بابەتـــە بكرێـــت، 
پێویستیشـــە لـــە بـــری وانـــە ئەدەبییـــەكان گرنگیـــی 

زیاتـــر بـــە وانـــە زانســـتییەكان بدرێـــت.«



ژمارە )1243(  542019/11/19

تی
ڵایە
مە
كۆ

ئافرەتانی سۆران لە گەشتێكی شاخەوانی 
و هەڵمەتێكی پاككردنەوەی ژینگەدا

 ئەنجومەنی یەكێتی ئافرەتانی كوردستان لە سۆران، دوای گەشتێكی شاخەوانی و لە كاتی گەڕانەوەیان 
هەڵمەتێكی پاككردنەوەی ژینگەیان ئەنجام دا.

رۆژی 9⁄11⁄٢٠19 لە پێناو پاراستن و پاكڕاگرتنی سرووشت و ژینگە و هاوكات بەهادان بە باری 
تەندروستی و وەرزشی خانمان، ئەنجومەنی یەكێتی ئافرەتانی كوردستان لە سۆران، لە كاتی گەڕانەوەیان لە 

گەشتێی شاخەوانی، هەڵمەتێكی پاككردنەوەی ژینگەیان لە گەلی زۆرەگڤان ئەنجام دا 

گوڵان: كۆمەڵایەتی

یەكێتـــی  ئەنجومەنـــی  بەرپرســـی  عەزیـــز  نازەنیـــن 
بارەیـــەوە  لـــەو  ســـۆران،  لـــە  كوردســـتان  ئافرەتانـــی 
بـــۆ گـــوڵان گوتـــی: »لەپێنـــاو گرنگیـــدان  تایبـــەت 
بـــە تەندروســـتیی ئافـــرەت و ئاشـــتكردنەوەی ئافـــرەت 
ــەی  ــە ژینگـ ــتكردنەوەی رۆحـــی بـ ــە سرووشـــت و ئاشـ بـ
گەشـــتێكی  رێكخســـتنی  بـــە  هەڵســـاین  دەوروبـــەری، 
بـــە  ئافرەتـــی ســـنووری ســـۆران  بـــۆ 5٠  شـــاخەوانی 
ـــارزان و  ـــە دالاشـــی دەڤـــەری ب ـــر ل دڕێژایـــی 1٠ كیلۆمەت
ـــران،  ـــەكان شـــارەزای سرووشـــتەكە ك ـــە گەشـــتەكە ئافرەت ل
ــی  ــاخەوانی، هەڵمەتێكـ ــتی شـ ــی گەشـ ــە دوای كۆتایـ لـ
و  زبـــڵ  هەڵگرتنـــەوەی  و  ژینگـــە  پاككردنـــەوەی 
خاشـــاك ئەنجـــام درا و دواتـــر زبـــڵ پاشـــماوەكان لەنـــاو 
بـــردران.« لـــە وەڵامـــی ئـــەو پرسیارەشـــدا كـــە ئایـــا ئـــەو 
جـــۆرە گەشـــتانەیان بـــەردەوام دەبێـــت؟ گوتـــی: »بەڵـــێ 
ــت،  ــەردەوام دەبێـ ــاخەوانیمان بـ ــی شـ ــتەكانی وەرزشـ گەشـ
ـــەردەوام  ـــەوەی ژینگەشـــمان ب هەروەهـــا هەڵمەتـــی پاككردن
دەبێـــت.« گوتیشـــی: »ئامانجمـــان زیاتـــر گرنگیـــدان بـــە 
تەندروســـتیی ئافـــرەت و دووربوونیەتـــی لـــە كۆمەڵێـــك 
نەخۆشـــیی مەترســـیدار، كـــە بەداخـــەوە رۆژانـــە دەبینیـــن 
ئافرەتانمـــان تووشـــی كۆمەڵێـــك نەخۆشـــیی مەترســـیدار 
دەبـــن، جگـــە لـــەوەش مەبەســـتمان زیاتـــر ئاشـــناكردنی 
ئافرەتـــە بـــە سرووشـــتە جـــوان و جیـــاوازەكان و رەخســـاندنی 
دەرفەتێـــك بـــۆ یەكترناســـین و بەهێزبوونـــی پەیوەندیـــی 

كۆمەڵایەتـــی.«
مونیـــر ناســـیح ئەندامـــی ســـەنتەری بـــارزان بـــۆ ژینگـــە 
پارێـــزی و شـــاخەوانی، لـــەم گەشـــتە شـــاخەوانییە هاوەڵـــی 
ــەوە  ــەم بارەیـ ــوو، لـ ــتەكە بـ ــداربووی گەشـ ــی بەشـ خانمانـ

ـــت: دەڵێ
ـــارزان  ـــەنتەری ب ـــە خوشـــحالییەوە وەك ئەندامێكـــی س ب
ــش  ــداربووین، ئەویـ ــاخەوانی بەشـ ــزی وشـ ــۆ ژینگەپارێـ بـ
ــاخەوانی  ــی شـ ــی وەرزشـ ــوور كردنـ ــە كلتـ ــتی بـ بەمەبەسـ
لـــە  ئافرەتـــان  پێكردنـــی  بەشـــداری  لـــە كوردســـتان و 
ـــی ســـۆران  ـــی ئافرەتان ـــە ئەنجومەن شـــاخەوانیدا، هـــەر بۆی
بـــوو  رێكخســـت  گەشـــتەیان  ئـــەم  ئافرەتـــان  یەكێتـــی 
ــە  ــرد، لـ ــدا كـ ــداریان تێـ ــرەت بەشـ ــە 5٠ ئافـ ــر لـ ــە زیاتـ كـ
گەشـــتەكەماندا مـــاوەی ٤ كاتژمێـــر بەپـــێ رۆیشـــتن، 
نزیكـــەی 1٠ كـــم مـــان بـــڕی، زۆر ســـوپاس بـــۆ خـــوا 
كـــە ەمـــوو بەشـــداربووان بـــە ســـەلامەتی گەڕانـــەوە، لـــە 
گەڕانەوەشـــماندا توانیمـــان كەمێـــك لـــە سروشـــت و ژینگـــە 

ــەوە. ــاك بكەینـ ــان پـ ــی زورەگڤـ ــەی گەلـ جوانەكـ
وەرزشـــی شـــاخەوانی یەكێـــك لـــە یارییـــە وەرزشـــییە 
لـــە  زیانبەخـــش  كالۆریـــی  زۆرتریـــن  كـــە  قورســـەكانە 
هـــۆی  بـــە  هەروەهـــا  دەســـووتێنێت.  مرۆڤـــدا  لەشـــی 
ســـەركەوتن لـــە شـــاخەكان لـــە سرووشـــتی جۆراوجـــۆردا بـــە 
ـــن، ئـــەوەش لـــەش  ژینگـــەی جیـــاواز و دڵرفێـــن ئاشـــنا دەب
ــر دەكات.   ــكارەكان زۆر بەهێزتـ ــرادەی وەرزشـ و رۆح و ئیـ

